
Արժեքները պարզապես բառեր չեն, արժեքներն այն են,  

ինչի համար մենք ապրում ենք։ Դրանք են այն պատճառները, որոնք  

    մենք պաշտպանում ենք  և հանուն որոնց ժողովուրդը պայքարում է։ 

Ջ․Քերրի 

                                         ՆԵՐԱԾՈՒԹՅՈՒՆ 

 

Յուրաքանչյուր քաղաքակիրթ պետության կարևորագույն խնդիրն է 

բարոյական բարձր արժեքներով ազգային ինքնագիտակցություն ունեցող անհատ 

ձևավավորելը։ 

Արժեքը – յուրահատուկ ընկալում է, որը ձևավավորվում է ոչ միայն ձեռք 

բերված գիտելիքի և ինֆորմացիայի, այլև սեփական կենսափորձի հիման վրա։ 

Բարոյական արժեքները մոդելավորվում են անհատի ամբողջ կյանքի 

ընթացքում փորձի կուտակմամբ։ Այն սկսվում է երեխայի ծնվելու հետ միաժամանակ 

և իրականացվում ողջ կյանքի ընթացքում։ Այդ գործընթացին մասնակցում են 

ընտանիքը, եկեղեցին, տեղեկատվական տեխնոլոգիաները և իհարկե՝ 

հանրակրթական դպրոցը։ Արժեքները փոխանցվում են սերնդեսերունդ, որտեղ 

կարևորվում է կրթությունը ինչպես ընտանիքի ներսում, այնպես էլ դպրոցական 

միջավայրում, քանի որ երկու միջավայրերն էլ հանդիսանում են հիմնական ուսուցման 

օղակները։ 

Արժեհամակարգը - առավել ընդունված  է, որպես բարոյական, 

գեղագիտական, հոգևոր, իմացական, մշակութային և էթնիկական արժեքների 

համախմբում, որն անհրաժեշտ է անձի ներդաշնակ, բազմակողմանի ձևավավորման 

և զարգացման համար։ Արժեհամակարգի մեջ կուտակված է անցյալի փորձը, որի 

յուրացումը աշակերտների մեջ ձևավավորում է հայրենասեր, ազգասեր, հպարտ ու 

անզիջում անհատի։ Իսկ ակտիվ ճանաչողական գործունեության պայմաններում  

ձևավորված գիտելիքները  աշակերտների մոտ վերածվում են համոզմունքների և 

կարողությունների։ Այսօր ժամանակակից աշխարհում հաշվի առնելով շատ 

հանգամանքների  ազդեցությունը, խնդիր է դառնում ձևավորել անհատին՝ 

քաջածանոթ լինել իր ազգի պատմությանը  ու արմատներին, հպարտ լինել ազգային 

պատկանելությամբ, իմանալ և կրել քրիստոնեական և ազգային բարոյական 

արժեքները և չանտեսել համամարդկային արժեքները։  

Ուստի առավել կարևորը ազգային արժեհամակարգով դաստիարակությունն է, 

և այդ համակարգի հիմքը՝ հայ մանուկը, որպես ապագայի քաղաքացի։ 

Արժեք»  բառն առաջացել է ֆրանսերեն «valoir»բառից, որը նշանակում է 

արժանի լինել։ Այն ինչ-որ բանի կարևորությունը, նշանակությունը և 

օգտակարությունն է։ Հայերեն բառարանում  «արժեք»  բառը մեկնաբանվում է մի 

շարք հոմանիշներով, ինչպիսիք են գին, գնահատանք (օգտակար կամ ընտիր 

հատկություն, արժանիք)։1  

Արժեքը նորմատիվային համակարգ է, որը գործունեության ձևի ընտրության 

ուղեցույց է, այն սահմանում է նպատակները, ապահովում դրանց հասնելու 

միջոցները։ Գիտնականների կողմից արժեքները դասակարգվել են ՝ 

1․Ճանաչողական  2․Սոցիալական  3․Քաղաքական  4․Կրոնական                                    

5․Գեղագիտական                    6․ Տնտեսական խմբերի 2։ 

Մեզանից յուրաքանչյուրն ունի կարևորագույն տարբեր աստիճաններով 

բազմաթիվ արժեքներ։ Արժեքները ձևավավորում են որոշակի սահմաններ ու 

մարդկային վարքի նորմեր։ Իրականացնում են նպատակների ու դրդապատճառների 

ձևավավորման գործառույթներ, պայմանավորում վարքի նախընտրելիությունը՝ 

ապահովելով իրականության նկատմամբ ընտրական վերաբերմունք։3 Արժեքները 

հասարակության կողմից ընդունված ցանկալիի մասին պատկերացումներն են։ Այն 

յուրահատուկ ընկալում է, որը ձևավավորվոմ է ոչ միայն ձեռք բերված գիտելիքի  ու 

ինֆորմացիայի, այլ  սեփական կեսափորձի հիման վրա։ Արժեքը մարդու 

վերաբերմունքն արտահայտող ցուցանիշ է, որի կարևոր կատեգորիաները հավատն 

ու սերն են։ 

Բարոյական արժեք – ասելով՝ հասկանում ենք  այն վեհ գաղափարները, 

պատվիրանները, ուսուցումները, որոնք ապահովում են մարդու բարոյական, 

առաքինի կյանքն ու նկարագիրը։ Այդպիսի  բարձրագույն արժեքներ են հոգևոր-

բարոյական արժեքները՝ տրված Աստծո կողմից, հաստատված Քրիստոսի 

պատվիրաններով, ուսուցումներով։ 

Կոնկրետ բարոյական արժեքները, դրանք բացարձակ արժեքներ են, որոնք կապված 

են բարու և չարի հետ։ Դրանք ձևավավորվում են վաղ տարիքից և ազդում անհատի 

վրա, ուստի սովորաբար փոխանցվում են նաև տոհմածառի միջոցով։ Յուրաքանչյուր 

մարդ ինքն է որոշում ապրել  բարոյական արժեքների շրջանակի համաձայն, որպեսզի 

այդ որոշումն ընդունվի ազատ և անկախ։ 

                                                           
1 «Անձի հոգեբանության տեսական և կիրառական հարցեր» ԵՊՀ, Երևան 2016թ. էջ 228 
2 Լ.Թորգոմյան «Մանկավարժական արժեբանության հիմունքներ» ուս. ձեռնարկ, Երևան 
2011թ. Էջ 6 
3 Լ.Ա.Հակոբյան «Հայաստանը արժեքների համաշխարհային հետազոտության 
արդյունքներում» 2014թ., թիվ 6 

Նիշցեի 1887թ. լույս տեսած «Բարոյականության ծագումնաբանությունը» 

աշխատության մեջ, որի նախաբանում հեղինակը ձևակերպում է մի շարք հարցեր, 

որոնց բնույթն արդեն իսկ վկայում է բարոյականության նկատմամբ միանգամայն նոր 

մոտեցման մասին. նա հարցնում է՝ որտեղի՞ց են, ըստ էության, սկիզբ առնում մեր 

«չարն» ու «բարին», «լավն» ու «վատը», ինչպիսի՞ պայմաններում է մարդը հորինել 

իր համար այդ արժեքները, ինչպիսի՞ արժեք ունեն դրանք ինքնին, ի՞նչն է, 

առհասարակ, պատճառ դարձել նման տարանջատման անհրաժեշտության: Այսինքն՝ 

նա փորձում է իմաստավորել բարոյական արժեքները՝ որպես այդպիսին: «Մեզ 

հարկավոր է բարոյական արժեքների քննադատություն, այդ արժեքների արժեքն 

ինքնին պիտի մի օր հարցականի տակ դրվի»4,-   գրում է հեղինակը : 

Մինչ այժմ, պնդում է Նիշցեն, այսպիսի գիտելիքը բացակայում էր, և դրա 

անհրաժեշտությունը կարծես թե առհասարակ չկար: Այդ արժեքների արժեքը միշտ 

ընկալվում էր որպես հեղինակություն, որպես արդեն իսկ ապացուցված փաստ: Բայց 

միգուցե այն, ինչ մենք անվանում ենք «բարի», իրականում «չար» է, իսկ «լավը»՝ 

«վատ»: Բոլոր այս հարցերին պատասխանելու համար անհրաժեշտ է, ըստ Նիշցեի, 

այն պայմանների ու հանգամանքների իմացություն, որոնցից ծնվել են այդ 

արժեքները, որոնց մեջ դրանք փոփոխվել են, այսինքն՝ դրանց ծագման պատմության 

ուսումնասիրություն, ինչով էլ պիտի զբաղվի նոր գիտությունը՝ բարոյականության 

ծագումնաբանությունը կամ գենեոլոգիան:5 

Գենեոլոգիան առհասարակ Նիշցեի հիմնական փիլիսոփայական մեթոդներից 

մեկն է, ինչպես ինքն է սահմանել՝ «բացարձակապես նոր գիտություն կամ գիտության 

սկիզբ», որի գլխավոր նպատակն է «նախապաշարմունքների ծագման պատմության 

ու արժեքների պատմական իմաստի բացահայտումը» ։ 

Բարոյական արժեքները, ըստ Նիշցեի, գոյություն չունեն ապրիորի ո՛չ 

երկնքում, ո՛չ էլ երկրի վրա: Միայն այն, ինչ կենսաբանորեն արդարացված է, բարիք 

ու ճշմարիտ օրենք է մարդու համար: Ավելին, ամեն մարդ ունի այնպիսի 

բարոյականություն, որին առավել շատ է համապատասխանում նրա էությունը: Այս 

դրույթից էլ նա բխեցնում է բարոյական պատկերացումների ծագման ու զարգացման 

իր պատմությունը:6 

Արժեքների շրջանակը կարող է փոփոխվել և վերադասավորվել , քանի որ  մեկը 

ավելի շատ  կյանքի փորձ ունի։ 

                                                           
4 Nietzsche F. Sämtliche Werke IN zwoelf Bänden, band 3, Stuttgart, 1965, s. 324 
5 Տե՛ս նույն տեղը էջ 340 
6 Նույն տեղում, էջ 297 

Բարոյական արժեքներն այն վարքագիծն են, որ մարդուն ապահովում է կյանքի 

զգացողությամբ, որով նա ձգտում է  կատարելագործել իր մարդկային որակներն ու 

արժանապատվությունը, ուստի որոշ արժեքների կամ այլ արժեքների կից կյանք 

վարելը անհատական և ազատ որոշում է։ Արժեքները գոյակցում են անհատների մեջ 

և կարող են ներքին բախումներ առաջանալ՝ հաշվի առնելով յուրաքանչյուրին տրված 

կարևորությունը, քանի որ յուրաքանչյուր մարդ ունի կարևորության տարբեր կարգ։  

Բարոյական արժեքներ  են – Սեր, ընկերություն, շնորհակալություն, 

հարգանք, բարություն, առատաձեռնություն, խոնարհություն, ազնվություն, 

արդարադատություն, քաջություն, ինքնատիրապետում, մարդկային, հոգևոր, 

գեղագիտական, գործիքային, մշակութային, նյութական, անձնական, կրոնական, 

սոցիալական և այլն։ Եվ այս արժեքներն ըստ հանգամանքների  և  իրավիճակի կարող 

են փոխել  իրենց դասակարգումը։  

Երեխաների և մեծերի  համար  հոգևոր–բարոյական արժեքների հետևորդ 

լինելու նշանները տարբեր չեն, դրանք բոլորի համար էլ  նույնն են։ Քրիստոս ասում է․ 

«Ամեն բարի ծառ բարի պտուղ է տալիս, և չար ծառ չար պտուղ է տալիս» (Մատթ․7․

17, Ղուկ․6․43) «Փշերից թուզ չեն քաղում և ոչ էլ մորենուց՝ խաղող»։ «Բարի մարդը իր 

սրտի բարի գանձերից բարին է բխեցնում, իսկ չար մարդը՝ չարն է բխեցնում» (Ղուկ․

6․44-45 )։ Այսպես, գործելով երևում է մարդկանց այս կամ այն արժեքի կրող լինելը։ 

Երեխան, նախ և առաջ, մեծանում է ընտանիքում, առաջին անգամ տեսնում 

ծնողների վարվելաձևը, զգում նրանց արժեհամակարգը։ Դպրոցում տրվում են 

գիտելիքներ, որոնք որևէ կապ չունեն հոգևոր-զգացական ոլորտի հետ, հոգևոր 

նկարագիր կերտելու հետ, այլ վերաբերում են միայն մտքին, բերում  գիտելիքներ և 

իմաստություն։ Իսկ այստեղ կարևոր է ուսուցչի կերպարը, 

որովհետև  ուսուցիչը, հատկապես, երեխայի համար օրինակման իդեալական 

կերպար լինելու աղբյուր է և իր օրինակով կարող է դաստիարակել երեխաներին, 

նրանցում ամրացնել հոգևոր – բարոյական արժեքներ, կերտել աստվածահաճո 

դիմագիծ։ Սակայն երեխայի մեջ ամուր դրված հիմքը հետագայում անսասան է մնում 

շրջապատի կողմից։7 

Ուստի ժամանակակից դպրոցի կարևորագույն առաքելություններից մեկը երեխայի 

մեջ իր ազգին բնորոշ բարոյական և հոգևոր արժեքների ձևավավորումն ու 

                                                           
7 Տեր Ադամ Քահանա Մակարյան 26․ 04․ 2018թ․ Արարատյան Հայրապետական թեմ Զորավոր Սբ 

Աստվածածին եկեղեցի www.surbzoravor.am 

զարգացումն է։ Նրա խնդիրն է պահպանել և փոխանցել այն արժեքները, որոնք 

ժառանգել ենք մեր նախնիներից և որը մեր անխառն ինքնատիպությունն է 

համաշխարհային մշակույթի  բազնազանության մեջ։ 

 

Ազգային արժեք – Մարդկային կյանքը ղեկավարվում է տարբեր 

չափանիշներով՝ արդարի, բարու, գեղեցիկի, գթասրտության, գնահատանքի, 

նվիրվածությամբ և հայրենիքի հանդեպ ունեցած սիրո չափանիշներով: Այս 

հասկացությունները չեն ծնվել առանց պատճառի ու նշանակության: Նրանք տրվել են 

մարդուն, որպեսզի վերջինս այդ հասկացությունների շնորհիվ կարողանա ճանաչել 

ինքն իրեն: Անհատի դաստիարակության կարևոր հանգրվանը դպրոցն է, որը մեր 

պատմության բոլոր ժամանակներում առանձնացել է հոգեկերտվածք ձևավորելու և 

միտքը կրթելու ազգային և հոգևոր միջոցներով: Քրիստոնեական արժեքների 

սերմնացան այս օջախում է երեխային քարոզվել, որ հայի հայրենիքը երկու թև ունի՝ 

նյութական և հոգևոր՝ երկիրն ու եկեղեցին: Երկիր, որը նախևառաջ մեր 

նախնիների սրբազան ավանդն է, աստվածապարգև գանձ, հանուն որի մեր 

նախնիները չեն խնայել իրենց կյանքը: Այսօրվա դպրոցականը վաղվա քաղաքացին է, 

հետևաբար նրա բարոյական գիտակցության մակարդակը որոշում է պետության 

քաղաքական, տնտեսական, սոցիալական և ռազմավարական բնույթը: Այն 

իրականացվում է դաստիարակության ընթացքում արժեհամակարգի միջոցով: 

Այսպես. Բարոյական դաստիարակությունը ձևավորում է միջանձնային 

հարաբերությունները կարգավորող նորմեր, հույզեր ու համոզմունքներ, 

գեղագիտականը՝ աշխարհի և գեղեցիկի ընկալման, իսկ հոգևոր 

դաստիարակությունը, ըստ Ի.Պ.Պոդլասիի, «դաստիարակության բաղադրիչ է, որն 

ուղղված է մարդու մեջ անանցանելի արժեքների ձևավորմանը»:8 Ազգային և 

հոգևոր արժեքները տվյալ ազգի պատմությունն են՝ նրա անցած ճանապարհը: 

Առանց պատմական հիշողության ժողովուրդ չկա:  

Հովհաննես Թումանյանը գրում է. «Անցյալի պատմությունը մի լուսավոր 

լապտեր է, որ ամեն մի ժողովուրդ ձեռքին պետք է ունենա իր ճամփեն անմոլոր գնալու 

համար»: 

Անդրադառնալով ազգային և հոգևոր արժեհամակարգի ձևավորմանը 

դպրոցում՝ կարևոր է վերհանել ուսուցանվող նյութի հիմքում դրված նպատակն ու 

խնդիրները. 

 

                                                           
8 Подласый И.П. Педагогика начальной школы, Владос, 2008, էջ 107 

ՆՊԱՏԱԿ ԵՎ ԽՆԴԻՐՆԵՐ 

 

ՆՊԱՏԱԿ – Սովորողն իմանալով ազգային արժեքների կարևորությունը՝ 

կարողանում է ճիշտ գնահատել դրանք, հիմնավորել սեփական տեսակետը և 

դրսևորել սեր ու հարգանք ազգային արժեքների հանդեպ: Սեփական արժեքների 

շուրջ համախմբվածությունը տվյալ ազգի հոգու զորության և ներքին ամրության 

գրավականն է:  

ԽՆԴԻՐՆԵՐ  

ա) Կրթական 

Իմանա  

 Ազգի բարոյական, հոգևոր, մշակութային, կրոնական ու ազգային արժեքները, 

որոնք ձևավորում են տվյալ հանրության ազգային դիմագիծը: 

Կարողանա  

 բացատրել «արժեք» հասկացությունն ու նրա նշանակությունը, 

 նշել ազգային և հոգևոր արժեքները կատարելով ընդհանրացում, 

 գնահատել համամարդկային արժեքները, որպես այցեքարտ ներկայայանլով 

հայրենիքի սահմաններից դուրս, 

 հիմնավորել, որ ազգային և հոգևոր արժեքներն ունեն դարերի պատմություն, 

հասնելով մինչև մեր օրերը, 

 նպաստել ճանաչողական գիտելիքների հարստացմանը, ինքնուրույն 

աշխատելու, համեմատելու և գնահատելու կարողությանն ու հմտությանը, 

 կիրառել նյութի վերաբերյալ ստացած գիտելիքները մեր օրերում՝ մաքուր և 

անաղարտ պահպանելով ազգայինը: 

Հարց ու պատասխանով ստուգել, թե սովորողն ի՞նչ գիտի ազգային արժեքների 

մասին. 

բ) Դաստիարակչական                                             

 գիտակցել իր ազգային արժեքների նշանակությունը, պահպանել և 

հպարտանալ դրանցով, 

 գնահատել սեփականը՝զերծ մնալով օտարամոլությունից, 

 դասեր քաղել պատմությունից, ամրապնդել սերն ու հարգանքը սեփական 

ժողովրդի և հայոց եկեղեցու նկատմամբ, 

 արժևորել  

 սեփական լեզուն, որպես ազգաստեղծման և ազգապահպանման 

առաջնային հատկանիշ, 

 հավատքը, որի միջոցով եկեղեցին միավորել է աշխարհասփյուռ 

հայությանը, պահպանել հայ մարդու ազգային և հոգևոր նկարագիրը    

 մշակույթը, որը ժողովրդի ստեղծած նյութական և հոգևոր արժեքների 

ամբողջությունն է: 

գ) Զարգացման - անհրաժեշտ է խորացնել սովորողների ինքնուրույն 

մտածողությունը, նրանց մտահորիզոնը, հարցերի միջոցով կենտրոնացնել նրանց 

ուշադրությունը, նպաստել նրանց մտքի, կամքի, հայրենասիրական և ազգային 

զգացմունքների ամրապնդմանը:  

Ուշադրություն դարձնել հիմնական հասկացություններին՝ արժեք, ազգային 

արժեք, հոգևոր արժեք, համամարդկային արժեք: 

Ուսուցման միջոցներ - օգտագործել դասագիրք, տետրեր, նկարներ, 

համակարգիչ, պրոյեկտոր, սաիկահանդես (slide show), ստեղծել ներառարկայական 

և միջառարկայական կապեր «Հայոց պատմություն»,«Հայ գրականություն»,«Հայոց 

եկեղեցու պատմություն» «Հասարակագիտություն »առարկաների 

համապատասխան դասանյութերի հետ զուգահեռներ անցկացնելով: 

Ուսուցման մեթոդներ, հնարներ - զրույց, մտագրոհ, հարց ու պատասխան, 

երկխոսություն, ցուցադրական, գործնական, ինքնուրույն աշխատանք (m-աձև 

աղյուսակ) խմբային աշխատանք ուսումնական նոր նյութի հետ, սաիկահանդես: 

Նյութի հիմքում հստակ դրված նպատակի ու խնդիրների, ինչպես նաև, 

կիրառված մեթոդական հնարների ու միջոցների շնորհիվ աշխատանքն ունենում է 

դրական և հաջողված արդյունք: 

Որքան էլ հզոր լինի թշնամին, չի կարող կործանել այն ազգը, որի արյան ու 

գիտակցության մեջ նախնիների հեռավոր կանչն է, որի հանճարը աստվածային ահեղ 

ներշնչանքով դարձել է տաճար, ջրանցք, ապարանք, գիր ու դպրություն, նկար ու 

քանդակ, մեղեդի, բանաստեղծություն և մեծ գիտություն:9 Հայ ժողովուրդն իր երկրի 

պատմությունը, բացի պատմիչների գրքերից, բերանացի փոխանցել է սերունդներին, 

ինչպես, օրինակ, պատմական երգերն ու ավանդույթները, առասպելներն ու 

վիպերգերը (Սասնա Ծռեր, Սանասար և Բաղդասար, Մեծ Մհեր, Դավիթ, Փոքր Մհեր 

և այլն): Մեր բոլոր հերոսները՝ իրական և առասպելական, միշտ մեզ հետ են, մեր 

արյան և գիտակցության մեջ, մեր պարտությունների ու հաղթանակների, գալիքի 

նկատմամբ մեր սքանչելի հավատի խորքերում: 

Ազգային արժեքների համակարգում իրենց ուրույն տեղն ունեն մեր նախնիների 

կերտած և պաշտամունքի արժանացած խաչքարերը: Դրանց հետ միասին նաև հին 

                                                           
9Ա.Պետրոսյան «Զրույցներհայոցբնավորությանմասին», Երևան 2014թ. էջ 218 

ձեռագրերը, մագաղաթներն ու գրքերը, որպես ոգեղեն հարստություն, որոնք 

պատկանում են յուրաքանչյուր հայի: Առանձնահատուկ խորհրդանիշներից է ծիրանը 

կամ  «հայկական միրգը», որը մեր երկրի ինքնատիպ այցեքարտն է: Հայաստանը նաև 

ցորենի հայրենիքն է: Եվ այս ճշմարտությունն ապացուցել է ռուս մեծ գիտնական, 

գենետիկ բուսաբան, աշխարհագրագետ Նիկոլայ Վավիլովը: Ակադեմիկոսը, որը 65 

երկրներ ընդգրկող գիտարշավներ է ղեկավարել, պարզել է մշակովի բույսերի 

առաջացման 7 կենտրոններ: Այդ 7 կենտրոններից մեկը Հայաստանն է՝ որպես ցորենի 

հայրենիք:10 Հայկական լեռնաշխարհն անհիշելի ժամանակներից հայտնի է որպես 

գորգագործության բնօրրան և կենտրոն: Եվ ոչ միայն գորգագործությունը, այլև 

կիրառական արվեստի բազմաթիվ ճյուղեր հազարամյակներ շարունակ ուղեկցել են 

հայ ժողովրդին: Հայկական մշակույթի ամենաճանաչելի խորհրդանիշը երկգագաթ 

Արարատ լեռան պատկերն է,  այն ամենուր է՝ ազգային ու պետական խոհրդանիշ, 

նրա շուրջն է միավորված ողջ հայությունը: 

Այլ ազգերի կողմից ընդունված արժեքները կոչվում են համամարդկային 

արժեքներ: Օրինակ՝ Կոմիտասի, Ա.Խաչատրյանի երաժշտությունները, Մ.Սարյանի, 

Հ.Այվազովսկու նկարները, Շ.Ազնավուրի և այլոց գործեր, որոնք ոչ միայն ազգային, 

այլև համամարդկային արժեքներ են: Յուրաքանչյուր ազգի արժեքներ 

ամբողջացնելով ձևավորվում է տվյալ ընդհանրության ազգային դիմագիծը և դառնում 

հիմնարար արժեք: Ազգային հիմնարար արժեքներն են՝ ազգի ծագումնաբանությունը, 

ազգը՝ որպես հավաքական ամբողջություն, հայրենիքը՝ որպես ազգի կենսատարածք, 

հավատը՝ որպես ընդհանուր հոգևոր հայրենիք, միասնական մշակույթը, 

պետականությունը և հասարակական համերաշխության սկզբունքները՝ 

ազատության և արդարության վերաբերյալ պատկերացումներ: 

Ազգային արժեքներից կարելի է խոսել անթիվ ու անհամար օրինակներ նշելով, 

բայց առավել կարևորը նոր սերնդի դաստիարակությունն է ազգային 

արժեհամակարգով: Այդ համակարգի հիմքը պետք է ունենա ամեն հայ մանուկ. իբրև 

իդեալ ունենա մեր պատմության մեծերին՝ սկսած Հայկ Նահապետից մինչև 

Արցախյան ազատամարտի հերոսները: Գերխնդիրը պետք է լինի աշխարհով մեկ 

սփռված հայության ազգապահպանումը: Անցյալում և այսօր ունեցած արժեքների 

ճանաչողությունը մեզ կարող է բերել ազգային արժեհամակարգի գիտակցմանն ու 

գնահատմանը: 

 

 

                                                           
10Ա.Պետրոսյան «Զրույցներհայոցբնավորությանմասին», Երևան 2014թ. էջ 316 

Հոգևոր արժեքներ- Հայ իրականության մեջ ազգային և հոգևոր արժեքներն 

անբաժանելի են: Դարերի ընթացքում մեր ազգային և հոգևոր արժեքները 

միահյուսվել են պահելով և՛ տարբերությունը, և՛ նմանությունը: Մեկը հավատն առ 

Աստծուց է սկսում, մյուսը՝ սեփական ժողովրդին նվիրվածությունից: 

Յուրաքանչյուր հերթական սերունդ յուրացնում է գաղափարների այն 

համակարգը, որն արդեն գոյություն ունի և նրան տրվում է դաստիարակության, 

մշակույթի, ավանդույթների և կրոնական քարոզչության միջոցով: Օրինակ՝ 

քրիստոնեությունն իր կազմավորման ընթացքում կլանել է հնագույն և 

ժամանակակից կրոնների բազմաթիվ տարրեր, զարգացման ընթացքում ձուլվել են 

շատ փիլիսոփայական հայեցակարգեր՝ փորձելով հարմարվել հասարակական 

փոփոխություններին:11 

Անհրաժեշտ է արժևորել Հայ Առաքելական եկեղեցու դերը հոգևոր կյանքի և 

ազգապահպանության գործում: Ազգային գաղափարախոսության հիմքը դա Հայ 

Առաքելական եկեղեցու դավանանքն է: Կարևոր է Հայ Առաքելական եկեղեցու 

դավանանքի հիման վրա հեռու մնալ օտարամոլությունից:12 Քրիստոնեական 

քաղաքակրթությունն իր պատմության ընթացքում ստեղծել է բացառիկ 

կարևորություն ունեցող եկեղեցական–կրոնական խորհրդանշաններ, նշանային ու 

պատկերագրական անկրկնելի եզակի նմուշներ: Շատ հաճախ եկեղեցին աշխարհիկ 

իշխանությանն է փոխանցել խորհրդանշաններ:13 Խորհրդանշան-սրբությունների 

թվին են պատկանում Սուրբ Առաքյալների ու եկեղեցու Սուրբ հայրերի մասունքները՝ 

ամփոփված գեղազարդ ու ոսկեկուռ մասնատուփերի մեջ: Մասնավորապես, Սուրբ 

Էջմիածնի գլխավոր սրբություններն են Լուսավորչի աջը, ս.Խաչափայտը, ս.Նշաննու 

Աստվածամուխ ս.Գեղարդը, որոնք օգտագործվում են ս.Մյուռոնի օրհնության 

ժամանակ:14 

Վաղ հայկական հոգևոր մշակույթի բնագավառներից է հայոց լեզուն: Լեզուն 

տվյալ ժողովրդի ոչ միայն ծագման կարևորագույն ցուցանիշն է, այլև տալիս է նրա 

հետագա պատմության ճշգրիտ արտացոլումը: Թեև այս շրջանի մշակույթի հետքերը 

սակավաթիվ են, (ճարտարապետություն, խեցեղեն, քարե և մետաղյա իրեր, զարդեր 

և այլն) որովհետև IV–դարում Հայաստանը հաղթանակած քրիստոնեությունը 

ոչնչացրեց շատ արժեքներ, այնուամենայնիվ, դրանք ունեն մեծ նշանակություն:15 

                                                           
11http//velsat.net/religioznaya-psixologiya.html 
12 www.artsakhert.com˃society˃item»6... 
13Հ.Դեմոյան «Հայկական ազգային խորհրդանշաններ», Երևան, 2012թ. էջ 14 
14Հ.Դեմոյան «Հայկական ազգային խորհրդանշաններ», Երևան, 2012թ. էջ88 
15Մ.Գ.Ներսիսյան «Հայժողովրդիպատմություն», Երևան, 1985թ., էջ 88 

Նախաքրիստոնեական հոգևոր մշակույթի մասին տեղեկությունները ևս 

սակավ են, սակայն եղածի հիման վրա ընդհանուր պատկերացում են կազմում հին 

հայկական կրոնի, ժողովրդական բանահյուսության և հոգևոր մշակույթի մասին: 

Հին Հայաստանի մշակույթը մի շարք ասպարեզներում հասել է բարձր մակարդակի, 

ստեղծելով իր ուրույն, ինչպես նաև հելլենիստական տիպի բազմաթիվ արժեքներ: Նա 

հանդիսացել է այն հիմքը, որի վրա հաջորդ դարաշրջանում պետք է զարգանար 

հայկական միջնադարյան հարուստ մշակույթը:16 Հայոց պետականության անկումից 

հետո հայ ինքնության, ազգային ինքնագիտակցության, Հայաստանի 

ազատագրության ու պետականության վերականգնման գաղափարի դրոշակակիրը 

հանդիսացավ Հայ առաքելական եկեղեցին: Դժնդակ պայմաններում, գտնվելով օտար 

տիրապետության ու դավանական խտրականության ճնշումների տակ, հայ եկեղեցին 

նախաձեռնեց ու հետամուտ եղավ ազատագրության ու ազգային վերածննդի 

գործին:17 

Յուրաքանչյուր ժողովրդի կազմավորման հիմքում դրվում է հավատը, լեզուն, 

ինքնուրույն մշակույթը և անկախ պետականության գաղափարները: Սրանք 

դրվել են նաև հայոց քրիստոնեական ազգային արժեհամակարգի ձևավորման 

հիմքում՝ որպես հասարակության գործողությունները պայմանավորող նպատակներ: 

(Տես գծապատկեր) 

 

 

 

 

 

 

 

 

 

 

 

 

 

Հայն ինչպես միշտ կառուցել է, կառուցել է եկեղեցիներ, որպես իրենց լուսավոր 

հավատի, իրենց սուրբ խաչքարերի և իմաստուն մատյանների պահոց, պահել է իր 

                                                           
16Մ.Գ.Ներսիսյան «Հայժողովրդիպատմություն», Երևան, 1985թ., էջ99 
17Հ.Դեմոյան «Հայկականազգայինխորհրդանշաններ», Երևան, 2012թ. էջ192 

ԵՐԿԻՐ 

ԴՊՐՈՑ 

ԱՐԺԵՔԱՅԻՆ ՀԱՄԱԿԱՐԳ 

ՔԱՂԱՔԱ-

ԿԱՆ 

ՏՆՏԵ-

ՍԱԿԱՆ 

ՌԱԶՄԱՎԱ- 

ՐԱԿԱՆ 

ՍՈՑԻԱ-

ԼԱԿԱՆ 

ԱԶԳԱՅԻՆ ԴԻՄԱԳԻԾ 

ԵԿԵՂԵՑԻ 

ԿՐՈՆ ՀԱՎԱՏ ԼԵԶՈՒ ՄՇԱԿՈՒՅԹ 

(ՊԱՏՄԱԿԱՆ ԳՈՐԾԸՆԹԱՑ) 

ԱԶԳԱՊԱՀՊԱՆՈՒԹՅՈՒՆ 

ՀԱՅՐԵՆԻՔ 

լեզուն, հայի արժանի սովորույթներն ու բնավորությունը: Ամեն գնով փրկել է որպես 

ապրելու խորհրդանշաններ հանդիսացող Հայոց Ոգեղեն գանձերը: Յուրաքանչյուր 

հայ իր էության ներսում պետք է կրի այն հավատը, որ ինքն իր նախնիներից 

ստեղծագործ ոգի է ժառանգել, որ իր ժողովրդի տերն է այսօր, վաղը և ընդմիշտ, որ 

ինքն արժանի ազգի զավակ է և պետք է արժանի լինի նրա բարոյական, ազգային և 

հոգևոր գիտակցությանը, նրա վսեմ բնավորությանը: 

ԳՐԱԿԱՆՈՒԹՅՈՒՆ 

Երևան 2011թ., 160 էջ 

արդյունքներում» 2014թ., թիվ 6 

340, էջ 297 

5. Տեր Ադամ Քահանա Մակարյան 26․04․2018թ․Արարատյան Հայրապետական թեմ 

Զորավոր Սբ Աստվածածին եկեղեցի www.surbzoravor.am 

7. Ա.Պետրոսյան «Զրույցներ հայոց բնավորության մասին», Երևան 2014թ., 316 էջ, 

218 էջ 

8. http//velsat.net/religioznaya-psixologiya.html 

9. www.artsakhert.com˃society˃item»6... 

10. Հ.Դեմոյան «Հայկական ազգային խորհրդանշաններ», Երևան, 2012թ., 468 էջ, 

14 էջ, 88 էջ, 19 էջ 

11. Մ.Գ.Ներսիսյան «Հայ ժողովրդի պատմություն», Երևան, 1985թ., 528 էջ, 88 էջ, 

99 էջ 

                                                      ԵԶՐԱԿԱՑՈւԹՅՈւՆ  

 

Այս հետազոտական աշխատանքը շոշափում է այնպիսի թեմա, որն անկասկած 

մեծ նշանակություն ունի Հայաստանի, հայ ժողովրդի և, առհասարակ, բարձր 

արժեքներով ազգային ինքնագիտակցություն ունեցող մարդ ձևավավորելուն։ 

Արժեհամակարգի ձևավավորման և ապահովման համար կարևոր և անփոխարինելի 

նշանակություն ունի հանրակրթական դպրոցը և գրեթե բոլոր ուսումնական 

առարկաները։ Դպրոցում սովորողները ծանոթանում են հազարամյակների 

կենսագրություն ունեցող հայկական քաղաքակրթությանը, նրա առաջացման և 

զարգացման օրինաչափություններին, ձեռքբերումներին, ստեղծած  արժեքներին և 

համամարդկային նվաճումներին, ինչպես նաև՝ այդ ճանապարհին հայ ժողովրդի 

դժվարություններին և կորուստներին։ 

Ժամանակակից հասարակությունն անցնում է արմատական 

փոփոխությունների բարդ շրջան և անմիջականորեն ազդում երիտասարդ սերնդի 

մտածելակերպի, գործելակերպի, հոգեբանության և արժեքային կողմնորոշումների 

վրա։ Նա այդ գործընթացի մասնակիցն է, ժառանգորդը և կրողը։ 

Նոր սերնդի համար ժամանակակից աշխարհն իր արժեքային համակարգով  

բավականին բարդ ու անկանխատեսելի է թվում։ Ուստի անհրաժեշտ է կրթական 

համակարգից սկսած ճշգրիտ որոշել և բյուրեղացնել այն գլոբալ արժեքները ,որոնք 

անհրաժեշտ են 21-րդ դարի քաղաքացուն։ 

Կրթությունը մարդակենտրոն գործընթաց է․ ազգի հիմքը կրթությունն է և 

ցանկացած լավ, բարի ու արժեքավոր բան, հենց կրթության միջոցով է, որ 

փոխանցվում է մարդկանց, տարածվում հասարակության մեջ, դաստիարակում 

մատաղ սերնդին։ Կրթության առանցքը արժեհամակարգն է, ցանկացած մարդու 

համար արժեքային համակարգն այն է, ինչ այդ մարդն ինքն իր համար արժեք  է 

համարում։ 

Սեփական արժեքների շուրջ համախմբվածությունը  տվյալ ազգի հոգու 

զորության և ներքին ամրության գրավականն է։ Հայ ազգի հատկապես նոր սերնդի 

յուրաքանչյուր անհատ պետք է քաջածանոթ լինի մեր պատմության մեծերին՝ սկսած 

Հայկ Նահապետից մինչև Արցախյան ազատամարտի հերոսները, և ճակատագրի ինչ 

հարվածների էլ ենթարկվենք՝ անաղարտ  պահենք մեր ազգային կերպարն ու 

դիմագիծը, և նրա հիմքի վրա կառուցենք նորը՝ ժամանակակից աշխարհում 

դիմագրավելով փորձություններին, կրելով նախնիների և Հայոց եկեղեցու 

օրհնությունը։ Անցյալում և այսօր ունեցած արժեքների ճանաչողությունը մեզ կարող 

է բերել ազգային արժեհամակարգի գիտակցմանն ու գնահատմանը, որը պետք է 

ձևավավորվի ազգային, հոգևոր-բարոյական ընդհանրականության հիմքի վրա։ Այսօր 

դպրոցում  ձևավավորում է սովորողների արժեքային համակարգը ըստ ուսումնական 

բնագավառների և կրթական աստիճանների, որոնք էլ նպաստելու են մեր 

պատկերացրած ապագայի քաղաքացու ձևավավորմանը  21-րդ  դարում։  


